
Alþingi 
Erindi nr. Þ 143/1057 
komudagur 13.2.2014

LANDSBOKASAFNISLANDS -  HASKOLABOKASAFN

Nefndasvið Alþingis 
Austurstræti 8-10 
150 Reykjavík

Reykjavík, 13. febrúar2014 
Tilvísun: 201401-0029 / IS/öh,bþó

Efni: Umsögn um frumvarp til laga um opinber skjalasöfn (heildarlög) - Þingskjal 403, 
246. mál, 143. löggjafarþing 2013-2014

Almennar athugasemdir:

Lýst er ánægju með að unnið sé að breytingu á lögum um Þjóðskjalasafn íslands. Mikil 
framför hefur orðið á undanfömum árum í skjalastjóm og skjalavörslu opinberra aðila og 
eins hafa miklar tæknibreytingar gjörbreytt allri vinnslu, skráningu og varðveislu skjala. 
Ný lög eiga að koma til móts við þessa þróun og bæta og skýra meðferð opinberra skjala, 
varðveislu þeirra og miðlun.

Frumvarp til laga um opinber skjalasöfn íjallar um umfangsmikið svið, eða meðferð 
opinberra skjala í vörslu ríkisins með „réttindi borgaranna, hag stjómsýslunnar og 
varðveislu sögu íslensku þjóðarinnar að leiðarljósi“ (1. gr.). Fmmvarpinu er því ætlað að 
setja fram rammalöggjöf og nær til starfsemi Þjóðskjalasafns íslands og héraðsskjalasafna 
eins og kemur fram í 2. gr.

Frumvarpið er um margt afar nákvæmt og þar em mörg ákvæði sem eiga ekki heima í 
lagatexta, en ættu frekar að vera í reglum eða reglugerð. Að sama skapi mætti vísa í aðra 
lagabálka s.s. upplýsingalög og stjómsýslulög þar sem það á við og stytta þannig 
frumvarpið vemlega.

Samræma má orðalag og textinn er frekar gamaldags. Til að draga betur fram þjónustu- 
hlutverk safnsins þarf að breyta orðalagi, en eftirlitshlutverkið er víða yfirgnæfandi. Sums 
staðar skal þjóðskjalavörður taka ákvarðanir, mæla fyrir um, fela, gefa leyfi o.s.frv., en 
annars skal Þjóðskjalasafn setja reglur o.þ.h. Eðlilegra væri að í textanum standi: settar 
verði reglur um ..., heimilt er að ... eða skylt er að ..., eftir því sem við á. Eins mætti taka 
út óþarflega nákvæmar og sjálfsagðar klausur t.d. að opinber skjalasöfn skuli stefna að 
því að taka upp rafræna afgreiðslu á erindum um aðgang að skjölum (37. gr.).

Athugasemdir við einstakar greinar:

3. gr. Stjóm opinberrar skjalavörslu og skjalastjórnar
4. gr. Þjóðskjalasafn Islands
Sameina mætti þessar greinar enda er tilgreint í þeim báðum að Þjóðskjalasafn íslands sé 
sérstök ríkisstofnun undir yfirstjóm ráðherra.

6. gr. Stjórnarnefnd
Lagt er til að Félag um skjalastjóm fái fulltrúa í ráðgefandi stjóm, til að tryggja faglega 
ráðgjöf og samstarf.

7. gr. Hlutverk Þjóðskjalasafns Islands
I.-3. tl. Hér segir: Reglumar skulu staðfestar af ráðherra. Lagt er til að reglumar verði 
settar í reglugerð og þar með staðfestar af ráðherra. í staðinn komi: Nánari útfærsla í 
reglugerð.

8. gr. Leyfi til reksturs héraðsskjalasafns
Lagt er til að heiti 8. gr. verði breytt í Rekstrarleyfi héraðsskjalasafns
Lagt er til að 1. mgr. hljóði svo: Sveitarstjóm sækir um rekstarleyfi fyrir héraðsskjalasafn
í samræmi við 10. gr.
Lagt er til að mgr. 3 - 9  verði settar í reglugerð sbr. mgr. 10.

9. gr. Rekstri héraðsskjalasafns hætt
Lagt er til að 1. mgr. verði sett í reglugerð og að 2. mgr. fari undir 8. gr.

II . gr. Afhendingarskyldir aðilar
Kveðið er á um að skiptastjórar þrotabúa og dánarbúa skuli afhenda Þjóðskjalasafni þau 
skjöl sem ekki hafa verið lögð fram í dómi eða afhent sýslumanni við lok opinberra 
skipta, en kunna að hafa þýðingu fyrir skiptin. Hér þarf að gera skýran greinamun á 
einkaskjölum og opinberum skjölum og gæta þess að einkaskjöl sem tilheyra dánarbúum 
falli ekki undir afhendingarskyldu, heldur geti fólk ráðstafað þeim á önnur söfn sem safna 
einkaskj alasöfnum.

13. gr. Einkaskjalasöfn
Gerð er alvarleg athugasemd við 13. gr. I þessu frumvarpi er markmiðið að tryggja vörslu 
og ömgga meðferð opinberra skjala og það er hlutverk Þjóðskjalasafnsins og ærið 
verkefni. Það er ekki eðlilegt að Þjóðskjalasafh geri tilkall til einkaskjala og sé þannig i 
samkeppni við önnur söfn um það efni. Mikilvægt er að fólk hafí val um varðveislu slíkra 
gagna og skjalasöfn einstaklinga eiga að renna til héraðsskjalasafna ef einstaklingar vilja 
varðveita sín gögn heima í héraði eða annarra safna sem varðveita slíkt efni s.s. 
handritasafns Landsbókasafns íslands -  Háskólabókasafns. Þar em nú nær 1300 
skjalasöfn frá tímabilinu 1800-2000 frá fólki úr ýmsum stéttum ásamt efni frá 
félagasamtökum og hreyfmgum.

Lagt er til að 1. mgr. byrji svo: Opinberum skjalasöfnum, að undanskildu Þjóðskjalasafni 
íslands, er heimilt að taka við skjölum annarra en afhendingarskyldra aðila ...

Lagt er til að 2. málsgrein hljóði svo: Þegar eigur manns renna til ríkissjóðs skv. 55. gr. 
erfðalaga skal Þjóðskjalasafn Islands leiðbeina um varðveislu og afhendingu skjala sem 
kunna að berast samkvæmt þessu ákvæði.

Lagt er til að 3. málsgrein hljóð svo: Hafi maður í vörslum sínum einkaskjalasafii sem 
enginn á eignarrétt á hefur hann val um að afhenda það opinberu skjalasafni eða öðrum 
söfnum sem varðveita slíkt efni.

I 4. málsgrein segir að þjóðskjalavörður skuli beita sér fyrir því að gert verði samkomulag 
milli opinberra skjalasafna og annarra stofnana sem málið varðar um hvemig varðveislu 
einkaskjalasafna verði best háttað á opinberum vettvangi. Þar sem að meginhlutverk 
Þjóðskjalasafns er að safna og varðveita gögn frá opinberum aðilum væri eðlilegra að 
mennta- og mermingarmálaráðherra myndi skipa nefnd er myndi fjalla um þessa 
skiptingu enda eru ýmsar aðrar opinberar stofnanir sem varðveita einkaskjalasöfn. Lagt er 
til að 4. málsgrein hljóði svo: Mennta- og menningarmálaráðherra skipi nefnd sem geri 
samkomulag milli opinberra skjalasafna og annarra stofnana sem málið varðar um 
hvemig varðveislu og skráningu einkaskjalasafna verði best háttað.

14. gr. Afritun mikilvcegra skjala í eigu einstaklinga
I greininni segir að Þjóðskjalasafn skuli fá færi á að afríta einkaskjalasafn sem hafi 
menningarlegt eða sagnfræðilegt gildi áður en það sé flutt úr landi. í samræmi við 
athugasemdir við 13. gr. er lagt til að greinin hljóði svo: Áður en skjalasafn í eigu 
einkaaðila, sem hefur menningarlegt eða sagnfræðilegt gildi, er flutt úr landi skal veita 
opinbem skjalasafni eða öðmm stofnunum sem varðveita einkaskjalasöfn færi á að afrita 
það í samræmi við lög um menningarminjar.

16.gr. Utlánskjala
Lagt er til að 1. málsgrein hljóði svo: Opinber skjalasöfn skulu lána eða afrita skjöl 
afhendingaskyldra aðila þurfi þeir á þeim að halda við störf sín.

18. gr. Abyrgð á skjalastjórn og skjalavörslu afhendingarskyldra aðila
Efnislega fjallar greinin um það sama og 1. tl. 7. gr. um hlutverk Þjóðskjalasafns íslands. 
Oþarfi er að hafa þetta í lagatextanum, þar sem Þjóðskjalasafn skal setja reglur um þetta 
og textinn ætti að fara þangað.

19. gr. Skjalastjórn og skjalavarsla
Efnislega fjallar greinin um það sama og 2. tl. 7. gr. um hlutverk Þjóðskjalasafns íslands. 
Oþarfi er að hafa þetta í lagatextanum, þar sem Þjóðskjalasafn skal setja reglur um þetta 
og textinn ætti að fara þangað.

20. gr. Varðveisluskyldur ogförgunarreglur
Efnislega fjallar greinin um það sama og 3. tl. 7. greinar um hlutverk Þjóðskjalasafns 
Islands. Oþarfi er að hafa þetta í lagatextanum, þar sem Þjóðskjalasafn skal setja reglur 
um þetta og textinn ætti að fara þangað.

V. kafli. Aðgangur almennings að skjölum opinberra skjalasafna
I þessum kafla er fjallað um aðgang almennings að skjölum opinberra skjalasafna. 
Reglumar virðast óþarflega flóknar og lagt er til að kaflinn verði einfaldaður eins og hægt 
er. Lokunartímabil em nokkur og leita þarf leiða til að setja upplýsingarnar fram með 
mun skýrari hætti en hér er gert þannig að almenningur velkist ekki í vafa um rétt sinn. 
Gerð er athugasemd við gr. 25 þar sem heimild er til lokunar á skjali sem er yngra en 110 
ára. Það er óeðlilegar langur tími.

29. gr. skilyrtur aðgangur að skjali
I 3. málsgrein segir, að heimilt sé að setja önnur skilyrði en fram komi í 2. málsgrein. 
Þetta er ógegnsætt.
4. málsgrein. Spurt er hvort ekki sé eðlilegt að nota sömu fresti og í stjómsýslulögum? 

VIII. kafli. Öryggismálasafn og aðgangur að því
Gerð er athugasemd við að sérstök ákvæði eigi að gilda um „sérsafn“ í Þjóðskjalasafni. 
Þar eigi að gilda sömu reglur og um annað efni í safninu.

32. gr. Aðgangur almennings að öryggismálasafni
Lagt er til að 32. og 34. gr. séu sameinaðar. Sett er spumingamerki við mismunandi 
aðgang ,,almennings“ og ,,fræðimanna“

34. gr. Aðgangur frœðimanna að öryggismálasafni
I 8. málsgrein em fræðimenn skilgreindir sem þeir sem hafa stundað fræðirannsóknir í 
hug- eða félagsvísindum og hafi birt rannsóknir sínar á viðurkenndum vettvangi. Aftur er 
sett spumingamerki um að draga fólk í dilka með þessum hætti. Ef ákveðið verður að 
hafa ákvæðið irmi, er bent á að fræðimenn sem gætu haft hug á að rannsaka þessi gögn 
geta komið úr ýmsum öðrum fræðigreinum og krafa um birtingu rannsókna á 
viðurkenndum vettvangi t.d. ef um nýliða væri um að ræða getur orðið þröskuldur. Einnig 
hlýtur að teljast matskennt hvað sé viðurkenndur vettvangur birtinga.

36. gr. Skjöl rannsóknarnefnda og annarra verkefna á vegum Alþingis 
Það skýtur nokkuð skökku við að Þjóðskjalasafn fái það hlutverk að varðveita og afgreiða 
gögn sem tilheyra Alþingi, þar sem það er ekki lengur afhendingarskyldur aðili til 
Þjóðskjalasafns sbr. 11. gr. Eðlilegast væri að Alþingi sæi sjálft um þessa vinnu.

X. kafli. Málsmeðferð, stjórnsýslukæra og ábyrgð
Lagt er til að þessi kafli verði nr. V. Þá væri einnig hægt að stytta allverulega kafla V-VII 
og einnig VIII. Einnig er lagt til að ákvæði þessa kafla byggi á stjómsýslulögum og frávik 
verði sem fæst, til að minnka flækjustig.

3 7. gr. Beiðni um aðgang að skjölum
3. málsgrein á ekki heima í lögum og er því lagt til að hún verði tekin út. Hún á heima í 
stefnu viðkomandi stofnunar.

41. gr. Ljósrit eða afrit a f skjölum o.fl.
I 4. málsgrein er kveðið á um að ráðherra setji gjaldskrá. Nægjanlegt er að stofnun setji 
sér gjaldskrá er taki til ákveðinna þátta í starfseminni, hafi hún lagaheimildir til þess. 
Stjómamefnd getur síðan gefið álit á gjaldskránni. Meginhluti textans ætti að fara í reglur 
eða reglugerð.
5. málsgrein. Smásmugulegt er að hafa í lagatexta, að krefjast megi fyrirframgreiðslu 
fyrir verk er kostar meira en 10.000 kr.

43. gr. Kceruheimildir
Réttara væri að um kæmr skv. 43. gr. sé fjallað í úrskurðamefnd um upplýsingamál í stað 
þess að ráðherra fjalli um málið.

44. gr. Refsingar og skaðabætur
I 3. málsgrein er kveðið á um mögulega refsingu þess sem ber ábyrgð á skjalavörslu. Hér 
ætti að vera nóg að vísa til laga um réttindi og skyldur opinberra starfsmanna. Að öðm 
leyti ætti að vísa í almenn hegningarlög.

Virðingarfyllst,

Steinunn Sverrisdóttir 
landsbókavörður

